
1. Resumit

Er estudi Adaptacion ath cambiament climatic deth sector agricola deth Naut Pirenéu e
Aran: risqui e oportunitats analise es repercussions deth cambiament climatic ena
agricultura d’aguest territori a compdar d’ua modelizacion climatica d’implantacion de
coitius en tot comparar er scenari actuau damb un scenari futur (2030-2050). Es resultats
indiquen claraments qu'eth cambiament climatic hara a penetrar, en scenari futur, eth clima
mediterranéu eishut antas vals ara fresques. Era rigor des iuérns sera menor e es dies de
gelada se redusiran, deth temps qu'es estius seran mes longui, calorosi e eishuts.

Aué, es preses deth sector agricola en Naut Pirenéu e Aran s’avaloren en 84,3 M€ e, en
scenari 2030-50, s’i preve ua reduccion deth 8,9% (76,7 M€). Aguest impacte negatiu,
provocat pes condicions climatiques futures, deu ester eth motor que de pos a un
cambiament especiauments important enes granes zones de coitiu pluviau per ¢o qu'an
mens marge d’accion entara diversificacion de coitius qu'es de térra irrigada. Enes pluviaus,
es coitius de tipologia mediterranéa e béri frutérs de poca demana idrica seran es més
favoridi. Per contra, d'auti coitius tradicionaus deth pluviau pirenenc, coma era truha,
patiran ua forta regression. Eth cambiament climatic pot éster ua solucion que de pos a ua
transformacion a hons dera economia agraria actuau, caracterizada per uns coitius destinadi
ara alimentacion ramadeéra. Aguesta transformacion se deuerie basar en:

1. Era aumentacion dera pastura extensiva enes prats aupencs e enes zones non
agricoles des vals enta liberar pression sus eth solér agricola e enversar era tendéncia
ar emboscassiment e ara perta de biodiversitat associada.

2. Aquesta prepausa d’intensificacion dera pastura permeterie liberar 26.103 ha de
superficia agricola enta coitius destinadi ara alimentacion umana, jos era premissa
deth maximau rendement economic e era minimau consomacion d’aigua. Es preses
en brut deth sector agricola en aguest nau scenari futur poderien arribar tas 181,1
M€ deuant es 84,3 M€ actuau o des 76,7 M€ previsti entath periode 2030-50.

Aguest futur tan potenciauments encoratjant se pot veir afectat per arrasons non
climatiques: era dificultat d’extensificacion dera ramaderia, era manca d’acces as drets de
plantacion de vinha, poqui efectius agraris e d’infrastructures (motor dera diversificacion) o
eth besonh de modernizacion des térres irrigades. Maugrat tot, coma s’a pogut demostrar
en aguest estudi, es desmerits productius qu’entrainara eth cambiament climatic poden
ester largaments susmontadi mercés ar endralhament des coitius entara alimentacion
umana, e a optimitzar es zones de pluviau e de térra irrigada en foncion des previsions
climatiques. Tot aguest proces aura d’éster compatible damb eth mantenement dera
ramaderia per mejan d’ua necessaria extensificacion entas nombroses zones de pastura deth
territori pirenenc.




2. Objectius e ipotesis

Es objectius der estudi son:

e Obtier ua radiografia sintetica deth sector agricola deth Naut Pireneu e Aran e deth
son potenciau economic actuau. Identificar es solérs d’idoneitat agricola.

e Detectar es principaus impactes deth cambiament climatic sus era agricultura
pirenenca.

e Determinar es coitius susceptibles d'éster recuperadi o mantengudi en Naut Pireneu
e Aran e es naues oportunitats que posque daurir eth cambiament climatic.

e Estimar eth totau de produccion agricola e era valor de mercat en diferenti scenaris
de produccion e es repercussions sus er emplec (era possibilitat de fixar poblacion en
territori).

Es ipotésis prefixades en estudi son:

e Cau un cambiament d’aprochi productiu: dera actuau agricultura entara alimentacion
animau enta ua agricultura entara alimentacion umana.

e Cau dar pos ara pastura extensiva —majoritariaments ara establada- coma garantia
que permete liberar solér agricola enes vals entara produccion d’aliments entara
consomacion umana, en tot mantier e en tot melhorar eth paisatge e es ecosistemes
gue depenen deth pasturatge, ath madeish temps que contien er abosquiment.

e Es recorsi idriqui der encastre son en regression e, donques, es potencialitats enta
crear naues zones de terra irrigada enta diversificar era agricultura son redusides.

3. Encastre der estudi

Er encastre territoriau correspon as comarques que constituissen era vegueria de Naut
Pirenéu e Aran: Nauta Ribagorca, Naut Urgél, era Cerdanha, Palhars Jusan, Palhars Sobiran, e
Val d’Aran.




Damb un airau de 5.691 km? —eth 17,8% dera superficia totau de Catalonha-, a una
poblacion de 69.459 abitants (12,2 ab/kmz), ath torn der 1% dera poblacion catalana. Totun,
forca superficia de territori ei despoblada.

4. Metodologia der estudi

4.1. Descripcion deth sector agricola

A compdar deth recensament agrari deth 2009, an estat analisadi es principaus treti
descriptius dera agricultura en Naut Pirenéu e Aran taus coma era distribucion dera
superficia agraria utila (SAU), eth nombre d’explotacions, era superficia recensada o era
dimension des explotacions. Dempus s’an agropat per comarques e, entath periode 2013-
2015, s’an determinat es rendements productius e era produccion totau de diuérsi coitius a
compdar de donades reaus facilitades peth Departament d’Agricultura, Ramaderia, Pesca e
Alimentacion (DARPA). Era toca d’aguesta descripcion ei estada era de determinar quini son
es punts de partenca dera produccion comarcau, es preses en brut generades e eth pes dera
terrairrigada e dera non irrigada a dia d’aué.

4.2. Determinacion deth solér agrari der encastre

4.2.1. Jaca de basa deth SIGPAC!

Enta determinar es parceles agricoles dera vegueria deth Naut Pirenéu-Aran s’a emplegat,
coma basa, er archiu deth SIGPAC. Aguest archiu ei format per milers de poligons damb
diferenti atributs, demest eri er atribut ‘Usatge’. Laguens d’aguest atribut s’an escuelhut
totes aqueres categories qu'indicauen soler agricola. Especificaments, n’an demorat
excludides es pastures, es improductius, es solérs forestaus e eth solér urban o antropizat.
D’aguesta manéra, s’a seleccionat ua superficia totau d’'ues 53.535 ha de solér utilitzable
enta activitats agricoles.

4.2.2. Determinacion des parceles de térra irrigada e pluviaus

Enta determinar quines parceéles son de terra irrigada e quines non s’an seguit dues vies;
d’un costat, s’a analisat eth plan de térres irrigades de Catalonha enta extréir-ne es poligons
a on potenciauments s’i pot adaiguar (totes es categories definides en plan de terres
irrigades a excepcion dera categoria “en planificacion”); der aute, s’an analisat es parceles
deth SIGPAC que son mercades coma terra irrigada. Fin finau, s’a procedit a crotzar aguestes
dues jaces d’informacion en tot generar atau eth totau de parceles potenciauments
adaiguables. En conseqliéncia, era résta son pluviaus.

! Sistema d’Informacion Geografica dera Politica Agraria Comuna.




4.3. Delimitacion deth solér agricola que pot éster compatible damb era ramaderia

Enta hér aguesta determinacion s’a analisat, d’'un costat, era distribucion dera SAU en
foncion de se son térres laurades o pastures. Ena madeisha analisi ath SIGPAC desseparant
es categories deth solér corresponentes a: improductiu, forestau, pastura arbustives e
pastura arbrada. Dempus, s’a determinat enta cada comarca quina ei era superficia totau
qgue correspon ad aguesti usatges deth soler e s’a procedit a transformar aguesta valor en
unitats de bestiar major (UBM) a compdar des factors de conversion. Tanben s’a determinat
quina part podie éster pastura estivau e iuernau a compdar d’ua costa altitudinau (per
dessus 1.500 m son estivaus, per dejos iuernaus). Un cop s’an agut es donades de caps de
bestiar maximaus que poden sostenir es diuerses comarques, s’a procedit a calcular es UBM
deth cabau ramadér que i a actuauments en Pirenéu, en tot basar-mos en bovin, ovin,
cabrum e equin.

Dempdus, s’an crotzat es valors dera carga ramadéera damb eth solér agricola objecte d’aguest
estudi e s’a verificat que non i a pro solér agricola enta sostenir eth cabau ramadér actuau.
Per aguesta arrason, s’an establit diuersi scenaris enes quaus eth bestiar establat -
basicaments, vaques leitéres- peishera solaments era superficie agricola (non pasturara en
auti sortes de soler) e era résta de caps poderan transumar e pasturar, en diuerses
intensitats, era resta de superficia non agricola der encastre d’estudi.

4.4. Modelizacion climatica

4.4.1. Sorta de clima segons Papadakis

Enta poder calcular era potenciau distribucion actuau e futura des coitius objécte d’aguest
estudi, s’a procedit a utilizar eth classament de Papadakis (1966, 1980) qu'avalore era
responsa des coitius per ¢o qu'ei dera viabilitat d’establir-i produccions comerciaus en
foncion de variables considerables climatiques. Es parametres claus estudiadi an estat:

- Era severitat iuernau (sason heireda).
- Er estrés termic estiuenc (sason cauda).

- Erasequera (disponibilitat o non de aigua) e era sua distribucion sasoéra.

4.4.2. Especificacions climatiques des coitius

Existissen diuérses taules que determinen e adapten entas condicions climatiques de cada
zona dera peninsula iberica quini son es sortes d’estiu, d’iuern e de regim d’'umiditat que
poden acceptar es coitius. En aguest sens, es coitius analisadi an seguit es especificacions
d’aguestes taules entara demarcacion de Lhéida, obtengudes deth repertori bibliografic deth
MAGRAMA.

4.4.3. Obtencion de donades climatiques actuaus

Es donades climatiques an estat obtengudes der Atlas Climatic Numeric de Catalonha.
Provien de séries de 15 ans en cas des temperatures, de 20 ans en cas des precipitacions e




de 4 ans en cas dera radiacion. Era donades des minimes absolutes an estat obtengudes des
estacions automatiques deth Servici Meteorologic de Catalonha en encastre d’estudi.

4.5. Aplicacion deth modél matematic climatic

Un cop obtengudes es donades s’a procedit a realizar ua seguida de calculs, demest es mes
remarcables: es ores de heired, era evapotranspiracion, eth volum d’aigua restant en soler,
era ploja de lauatge o diuérses valors mejanes de temperatures maximes e minimes. Aguesti
parametres an permetut calcular, enta cada punt dera malha de 200 m x 200 m generada en
encastre d’estudi era sorta d’estiu, d’iuérn e de regim d’umiditat d’acord damb Papadakis.

4.6. Determinacion des principaus impactes deth cambiament climatic ena zona

A compdar des consultes realitzades ath Bureu Catalan deth Cambiament Climatic e es
projeccions climatiques contengudes en Tresau arreport sus eth cambiament climatic en
Catalonha (TICCC) s’an obtengut es donades projectades dera evolucion dera precipitacion e
dera temperatura en dus scenaris temporaus, un entath periode 2012-2021 e er aute entath
periode 2031-2050. Entara realizacion deth modél d’aguest estudi s’a seguit eth periode
2031-2050, en quau entraram d’aci a penes quinze ans, e enta diuérsi coitius, mes que mes
es lenhosi, pot éster un térme temporau pro cuert enta préner decisions importantes.

4.7. Analisi de coitius

Damb era toca d’escuélher es melhors coitius enta diversificar era economia deth Pireneu e
orientar-ne ua part signficativa cap ara alimentacion entas persones, s’a het ua vasta recerca
entre forga coitius potenciauments apropriadi: capuret, leituga, coja e coget, tomata, ceba,
tavelha, hava verda, forment, uerdi, civada, segle, espeuta, milhdoc, mongeta eishuta,
dentilha, cede, truha de sason mejana, truha tardéra, milhoc forraster, sorgo forraster,
sanfoen, vinha d’arradim enta vin, olivera enta oliva d'oli, aueranér, ceridér e guindolher,
peréera, pomeéra e pomera en prats naturaus.

A compdar des donades obtengudes per arreport as rendements productius en pluviau e
terra irrigada, ath potenciau pretz de venta d’aguesti productes e as tendéncies de mercat,
s’a het ua seleccion de 10 coitius que s’an considerat estrategics enta afrontar ua plea
diversificacion der encastre. Seguidaments, enta cada un d’aguesti 10 coitius prepausadi -
pomera, perera, cerider, mongeta eishuta, vinha, olivera, segle, espeuta, truha e morisco-,
s’a procedit a cartografiar era sua idoneitat climatica actuau e futura.

4.7.1. Mapatge dera idoneitat climatica des coitius

Era cartografia diferéncie 3 categories d’idoneitat:

e Oc: quan era sorta d’estiu, d’iuérn e eth regim d’umiditat possibiliten eth coitiu. Ei a
dider, i a eth regim de temperatures e de precipitacions que permeten eth
desvolupament deth coitiu damb ues garanties de productivitat rasonables e
economicaments eficientes.




e Non: quan un des parametres de sorta d’estiu o sorta d’iuérn non ei adequat. Ei a
dider, quan per glestions termiques, sera per massa temperatura o per massa poca,
non ei viable eth desvolopament deth coitiu.

e Oc damb teérra irrigada: quan era sorta de regim d’umiditat non garantis ua
aportacion d’aigua sufisenta enta garantir ua productivitat deth coitiu, més la résta
de paramétres termics oc que son adequadi.

Es plans resultanti s’an realizat tant entara situacion actuau coma entar scenari climatic
2030-50.

4.8. Calcul des preses en brut dels coitius actuaus e en scénari futur

Enta poder auer ua orientacion der impacte economic deth cambiament climatic sus era
agricultura s’a hét ua estimacion des preses en brut que genéren es principaus coitius der
encastre’. Atau, s’an obtengut es donades de productivitat e de superficia d’aucupacion des
principaus coitius des comarques der encastre d’estudi entas ans 2013-15. A compdar d’aci
s’a aplicat un pretz de mercat (dera agricultura convencionau, non ecologica ) e s’a obtengut
ua valor mejana d’€/ha enta coitius erbacis, lenhosi e de uarta implementada ath totau dera
superficia agricola de cada comarca. Non s’a tengut en compde era possibla existéncia de
dobles cuelhudes, ei a dider, dus coitius per unitat de superficia e an, per ¢0 que non se
dispose des donades e, en téermes generaus, ei ua practica minoritaria. Aguest madeish
valor, s’a calculat en tot supausar qu'en scenari 2030-50 i a era madeisha composicion de
coitius qu'aué, encara que en tot aplicar es reduccions o aumentacions de preses previstes
ena analisi climatica.

4.9. Establiment deth modél comarcau d’implantacion des 10 coitius prepausadi

Enta determinar eth sistema mes favorable de produccion enes comarques dera vegueria
deth Naut Pirenéu e Aran, s’a procedit a realizar un model d'avaloracion economica de cada
parcéla en tot tier en compde era productivitat, eth prétz de mercat de cada varietat e era
disponibilitat o abséncia de terra irrigada enes parceles. S'obten atau ua taula a on cada
parcéla en encastre d’estudi a assignada ua valor economica optimau e eth coitiu que i
correspon. En tot realizar es madeishes operacions entas condicions climatiques actuaus e
entas projectades pendent eth periode 2030-50, s’obten ua quantificacion comparativa
entre eth rendement economic actuau e futur enta totes es parceles.

5. Resultats

5.1. Determinacion deth solér agricola disponible en foncion deth son potenciau
d’adaiguament

Des 53.535 ha de soler agricola, eth 70,7% (37.804,9 a) ei d’agricultura pluviau. D’un aute
costat, eth 29,3% (15.730,4 ha) ei potenciauments adaiguable. Per comarques, era qu'a
major percentatge de pluviau ei era Val d’Aran damb un 97,8% deth soler, pr'amor qu'es

2 . . Y . . \ . . .
Forment, uerdi, civada, segle, milhoc, mongeta eishuta, dentilha, cede, truha, sorgo, sanfoen, leituga, coja,
coget, tomata, ceba, tavelha, fava verda, vinha enta vin, olivera enta oli, abricoquer, aueranér, ceridér e
guindolhér, noguéra, peréra e pomeéra.




condicions climatiques actuaus non hén de besonh er adaiguament. Per contra, era qu'a mes
terra irrigada ei era Cerdanha damb un 50,8% dera superficia, seguit deth Naut Urgel. En
valor absoluta, era superficia més grana de térra irrigada ei en Palhars Jusan damb 5.559 ha.

Figura 1: Soleér agricola pluviau e de irrigacion per comarques

Hont: Elaboracion propria
5.2. Determinacion dera carga ramadeéra e deth solér disponible entara agricultura

A compdar des donades deth SIGPAC des zones forestaus e de pastura, s’an calculat es UBM
que poderien sostenir cada un d’aguesti usatges deth soler en funcion deth son adaiguament
altitudinau.

Taula 1: Carga ramadeéra (UBM) en jaces nautes (pastura d’estiu) e baishes (pastura d’iuérn)

UBM Maximau >=1.500 msnm <1.500 msnm

Naut Urgel 20.177,1 38.292,8
Val d'Aran 27.312,6 4.036,8
Nauta Ribagorga 15.536,6 6.106,4
Cerdanha 15.770,4 7.599,9
Palhars Sobiran 50.304,0 18.809,4
Palhars Jusan 10.956,9 47.682,6
Totau 140.057,5 122.527,9

Hont: Elaboracion propria a compdar de donades Idescat

Atau donques, es zones agricoles poderien sostenir per dessus 1.500 m 140.000 caps de
bestiar ath mes naut, e per dejés non meés de 122.500. Un cop calculades es cargues
maximaus d’UBM des zones de pastura e forestaus, s’a hét eth calcul dera carga ramadera
der encastre d’estudi en tot separar es caps de bestiar que non poden éster transumants
(vaques de leit) e es qu'oc qu'ac poden éster (résta de tipologies de bestiar).

Figura 2: UBM establades e transumantes enes diferentes comarques

Hont: Elaboracion propria a compdar de donades deth DARPA

Aguesti resultats mos indiquen que, sense cap sorta de dobte, i aurie pro superficia forestau
e de pastura en encastre d’estudi enta mantier es 69.963 caps actuaus en regim extensiu. A
compdar d’aci, s’an esbocgat ua seguida d’scenaris jos era ipotési d’un regim creishent de
pastura extensiva enes diuerses comarques damb un mantenement en hons de val (soler
agricola) des vaques de leit. Es scenaris sometudi an estat:

Taula 2: Scenaris de pastura

Scenari Descripcion

Concentracion deth 100% deth bestiar establat enes terres d’estudi. Deth bestiar transumant, un 66% dera carga
ramadera en encastre d’estudi (d’octobre a mai) e un 33% dera carga ramadera dehora (en pastures e prats
aupencs, de junh a seteme).

Concentracion de 100% deth bestiar establat enes térres d’estudi. Deth bestiar transumant, un 56% dera carga
ramadéra en encastre d’estudi (d’octobre a mitat d’abriu), un 33% dera carga ramadéra dehora (en pastures e
prats aupencs, de junh a seteme) e un 10% dera carga ramadéra en pastures o bosqui des zones baishes (finaus
d’abriu-mai).

Concentracion de 100% deth bestiar establat enes terres d’estudi. Deth bestiar transumant, un 26% en encastre
d’estudi (de deseme a hereuér), un 34% dehora (en pastures e prats aupencs, de junh a seteme) e un 40% en
pastures o bosqui des zones baishes pendent er iuern (marg¢ a mai e octobre-noveme).

Hont: Elaboracion propria

A estat escuelhut er scenari 3 per ¢o0 qu'agronomicaments e tecnicaments ei factible e ei eth
que libére meés solér agricola en totes es comarques, lheuat deth Naut Urgel, a causa dera
grana quantitat de vaques de leit.

Taula 3: Superficies de coitiu liberades en scenari de pastura (3) entara prepausa de implantacion
des 10 coitius prepausadi

Comarca Solér agricola  Solér agricola Totau Superficia bovina  Superficia Totau (a) Superficia 10
pluviau (a) terrairrigada establada (a) transumanta coitius prepausadi
(a) (A) (a)
Naut Urgel 7.803,2 3.915,6 11.718,8 8.368,0 3.368,7 11.736,7 -17,8
Nauta Ribagorga 1.620,9 291,7 1.912,6 1,0 1.263,7 1.264,7 647,9
Aran 2.385,2 54,7 2.439,9 135,0 1.414,7 1.549,7 890,1
Cerdanha 4.949,4 5.119,9 10.069,3 2.985,0 2.089,6 5.074,6 4.994,7
Palhars Jusan 14.987,2 5.569,2 20.556,4 318,0 3.412,3 3.730,3 16.826,1
Palhars Sobiran 6.059,0 779,3 6.838,3 681,0 3.394,4 4.075,4 2.762,9
37.804,9 15.730,4 53.535,4 12.488,0 14.943,5 27.431,5 26.103,9

Hont: Elaboracion propria

En aguest scenari, totes es comarques libéren terres entara implantacion des 10 coitius
prepausadi, a excepcion deth Naut Urgel qu'a un deficit de 17,8 ha. Per coeréncia geografica,
se prepause que 500 ha dera Cerdanha exporten alimentacion animau e importen dejeccions
ramadéres damb era toca de destinar 482,2 ha deth Naut Urgél —resultanti dera résta entre
500 e 17,8 ha- enta implantar es 10 coitius prepausadi entara alimentacion umana.

Figura 3: Distribucion deth solér agricola destinat a implantar es 10 coitius prepausadi

Total solér agricola enta implantar els 10 coitius prepausadi (26.104 ha)

Superficie de pluviau (71%) Superficie de terra irrigada

Hont: Elaboracion propria

5.3. Calcul deth clima actuau e futur en encastre d’estudi

5.3.1. Sorta d’estiu actuau e futur

Coma se pot observar enes mapes der annéxe cartografic (en concrét, enes sortes d’estiu
actuau e en orizon 2030-50), es cambiaments mes significatius se produsissen enes hons de
val des comarques mes heiredes a on era categoria “Maize” (se pot her milhoc en estiu)
aumente de maneéra forca important. En concrét, es cambiaments més remarcables se
produsissen ena zona dera Cerdanha, era Val d’Aran e era Val Fosca. Per ¢0 qu'ei dera résta
de tipe d’estiu, i a ua clara reduccion des mes heireds (sub polar, polar caud e polar
permanent) que totun non afécten, en bona part, es zones de coitiu, per ¢o que son sortes
d’estiu de nauta montanha.

——

Figura 4: Sorta d’estiu

+ Caud Maize
l Triticatum calid

Triticatum fred

Sub polar

Polar calid

' Polar fred

- Caud
Hont: Elaboracion propria

5.3.2. Sortes de regims d’'umiditat actuau e futurs

Coma se pot observar enes mapes der annéxe cartografic (en concret, enes sortes de regim
d’umiditat actuau e en orizon 2030-50), era evolucion des regims d’umiditat indique qu'eth
mediterranéu eishut penetre de forma clara en toti es hons de val deth Pirenéu a excepcion
dera Nauta Cerdanha, era Val Fosca, era Val de Boi e era Val d’Aran. Per contra, eth gran
damnatjat d’aguest proces de reduccion deth regim d’umiditat coma conseqiiéncia dera
reduccion des precipitacions ei eth regim “umid” que desapareish massissaments des zones
de montanha mejana. Aguest ei substituit peth mediterraneu umid. En bona part, aguest
cambiament, ei era clau enta explicar era aumentacion de besonhs d’adaiguament de forca
coitius que se podien hér en pluviau e, en scenari futur, passen a ester de térra irrigada. Fin
finau, er umid permanent se redusis, totun, per ¢0 que demore restrenhut as jaces mes
nautes des montanhes non aféecte eth soler agricola.

Figura 5: Sorta de regim d’umiditat

+ Shut . Mediterrani sec

Mediterrani humit

Humit

Humit permanent

W
- Shut

Hont: Elaboracion propria

5.3.3. Sorta de regim d’iuérn actuau e futur

Coma se pot observar enes mapes der annéxe cartografic (en concret, enes sortes de regim
d’iuérn actuau e en orizon 2030-50), es cambiaments principaus son enes planes mes
baishes der encastre a on apareish massissament eth regim “ciuada caud”, practicaments
restrenhut as environs de La Seu d’Urgelh damb era situacion climatica actuau, e era
desaparicion massissa dera categoria “triticum caud” qu'ei desplacada pera “triticum-ciuada-
forment” en tot indicar un adociment forca important der iuérns enes jaces mejanes des
montanhes. Es climes meés heireds, es des zones culminantes des montanhes, patissen
reduccions més non tan drastiques.

Figura 6: Sorta d’iuéern
+ Caud I Civada calid
~ Civada fresc
Triticum civada-blat
Triticum calid

' Triticum fresc
- Caud

Hont: Elaboracion propria

Figura 7: Resumit des cambiaments demoradi en clima deth Naut Pirenéu e Aran en orizon 2030-50

L
ESTIUS Més cauds (aumentacion T2 maxima),
especiauments enes hons de val de
totes es comarques.

IUERNS Mens heireds (reduccion dies de
lada) i t PalharsJ MAIORS
gelada espeaalt\x'minus e‘nI alhars Jusan NECESSITATS
¢ Naut Lrgel. D’ADAIGUATGE

REGIMS Mes eishuts (reduccion dera
UMIDITAT precipitacion) e entrada massissa deth
clima mediterranéu eishut en fons de val,
especiauments en Naut Urgel e Palhar
Sobiran.

5.4. Estimacion preses en brut per comarques (situacion actuau e scenari 2030-50)

Enta poder fer ua comparativa der impacte deth cambiament climatic en Pirenéu s’a
procedit, en prumer loc, a hér ua estimacion de quini son es preses en brut que genére era
actuau distribucié de coitius. Es resultats indiquen ua valor propdana as 84,3 M£. S'aguesta
distribucion actuau de coitius en territori se mantenguesse en scenari 2030-50, er impacte
des projeccions climatiques redusirie es preses en brut a 76,7 M€, ¢O0 que supausaria ua
casuda deth 8,9%.

Es comarques damb mes pérta de preses serien era Nauta Ribagorca (-14,7%) e eth Palhars
Sobiran (-13,5%), totes dues damb ua forta aumentacion des demanes d’adaiguament en
zones de hons de val que disposen de poca terra irrigada e, donques, haran a queéir es
produccions. Es mens concernides, era Cerdanha (-5,8%) e eth Palhars Jusan (-6,5%), en
bona part, en causa der efecte moderador der elevat percentatge de térra irrigada per
arreport deth totau de soler agricola.

Figura 8: Preses brutes per comarques (situacion actuau e scenari 2030-50)

Actuau 7,3

tur 6,7 M€

Panars Sobird

‘ A Urge

Actuau 21,3 M€

Pallars Jusss

Futur 18,7 M€

Hont: Elaboracion propria

5.5. Model de implantacion des 10 coitius prepausadi

5.5.1. Modél d’implantacion enes condicions climatigues futures (2030-2050)

Es donades der estudi indiquen que se non se he un cambiament en model agricola en vigor
enta que s’adapte as projeccions climatiques, es pértes economiques seran importantes.
D’aci que se prepause un cambiament radicau dera agricultura deth Naut Pirenéu e Aran, en
basa ara priorizacion dera menor consomacion d’aigua e es maximaus preses en brut
generades per cada un des coitius prepausadi. Es valors atau obtengudi indiquen que beéri
coitius demorarien dehora dera prepausa de implantacion (coma era olivera), per ¢o qu'eth
rendement economic serie mes baish qu'eth dera vinha en condicions de pluviau. Eth nau
Model d’'implantacion generarie un totau de 141,8 M€ de preses en brut, des quaus era
mongeta eishuta n’acumularie eth 66,1% deth totau. Seguidaments, ja en térres de pluviau,
era vinha generarie eth 17,7%, seguit dera peréra (10,1%), era pomera (3,6%) e, ja a ua mes
grana distancia, era truha (2,1%) e eth segle (1,6%).

Era espeuta, era olivera e eth morisco résten dehora deth nau model d’implantacion per ¢o
gu’an mens preses en brut per unitat de superficia qu'eth segle e era vinha. Cau dider que,
maugrat qu’agen estat escartadi, en forca zones se poderien implantar per ¢o qu'era
diversificacion de coitius garantis ua major estabilitat de preses. Ath madeish temps, es

14

——
| —



territoris a on non se pugui implantar era vinha o es demanes productives siguen diferentes,
era olivera, era espeuta o eth morisco preneran eth reléu as coitius de més preses en brut.

Taula 4: Preses en brut des 10 coitius prepausadi en scenari climatic futur

Coitiu Preses en brut %
futures
Pomeéra 5.055.519 € 3,6%
Peréra 14.292.669 € 10,1%
Ceridera 44921 € 0,0%
Truha 2.088.704 € 1,5%
Vinha 25.094.523 € 17,7%
Morisco - £ 0,0%
Mongeta 93.724.312 € 66,1%
Olivera - € 0,0%
Segle 1.509.900€ 1,1%
Espeuta - € 0,0%
Totau 141.810.547 € 100,0%

Hont: Elaboracion propria

Per ¢O0 qu'ei dera distribucion, es granes variacions se produsissen en coitiu dera vinha,
qu'aumentarie un 7,4% era sua superficia (creishements cap as zones baishes deth Palhars
Sobiran e dera Nauta Ribagorca, atau coma en nord deth Palhars Jusan e deth Naut Urgel),
seguida deth segle damb un 6,6% e es reduccions de superficia més importanta serien
entara truha (-6,4%), eth cerider (-5,6%) e era perera (-1,6%). Era poméra e eth morisco se
mantien estables, per ¢0 qu'an besonhs d’adaiguatge estables e demoren circonscriti en
zones a on eth regim d’'umiditat non varie.

5.5.2. Comparativa per comargques entre es preses en brut dera situacion actuau e futura e
eth modeél d’implantacion des 10 coitius seleccionadi en scenari 2030-50

Coma se pot observar ena figura 9, eth model d’implantacion des 10 coitius en scenari 2030-
50 comparat damb es preses en brut actuaus generarie un creishement deth 114,9% (181,1
M€ contra 84,3 M€). Se se compare damb es preses en brut futures, deth 136,1% (181,1 M€
contra 76,7 M€). Per comarques (veigatz taules 5 e 6), aqueres que poderien melhorar mes
es sues preses serien era Cerdanha e eth Palhars Jusan, per ¢0 que son comarques damb
forca pes des granatges e des forratges (poqui preses en brut) e poderien passar a produsir
productes de major valor restacat a ues condicions en pluviau damb forca pluviometria
(Cerdanha). D'un aute costat, es dues comarques an forca superficia de térra irrigada, hét
gue genére es majores preses economiques possibles. D’'un aute costat, eth Naut Urgel e era
Val d’Aran an resultats negatius dempus d’aplicar eth nau Modél d’'implantacion des 10
coitius. D’un costat, eth Naut Urgel, en causa deth son cabau, solaments a pogut liberar un
4,1% deth soler agricola entath Model d’implantacion des 10 coitius e, alavetz, bona part des
preses son en causa d'ua agricultura que contunharie de produsir alimentacion animau. Der
aute costat, era Val d’Aran a ua superficia de terra irrigada forga baisha (2,2%), que non
permet compensar es besonhs d’adaiguatge futurs des coitius en scenari 2030-50. Per
contra, en pluviau non i a pro idoneitat climatica (massa heired) enta introdusir era vinha e
ac deuera her per mejan dera pereéra.

——

Figura 9: Resumit comparatiu entre es preses der actuau model agricola, eth futur sense modificar
era distribucion de coitius e eth futur en tot aplicar eth modeél d’implantacion des 10 coitius

53.535ha (sol agricola ambit)
Seguint distribucié actual cultius

53.535 ha (solagricola ambit)

|

| |

|

|

53.535ha 53.535ha 27.431ha (51,2 %) 26.103 ha (48,8 %)
(Actual) (2030-50) Seguint distribucio Model distribucié
cultius actuals 10 cultius
seleccionats
39.317.921 € 141.810.547 €
84.267.425€ 76.733.026 € 181.128.468€
(Actual) (2030-50) (2030-50)

+136,1 %

+114,9 %

Hont: Elaboracion propria

Taula 5: Variacion per comarques des preses en brut per unitat de superficia des 10 coitius prepausadi entre era situacion actuau e er scenari 2030-50

Pomeéra Peréra Cerider Truha Vinha Morisco Mongeta Olivera Segle Espeuta

Naut Urgel
Nauta Ribagooga
Cerdanha
Palhars Jusan
Palhars Sobiran

Aran

Deaas|]a
R R R
LR
R ===
' ¢ R PR
«Hnmnnu
P RE R
- == ==
2ARXREX

Hont: Elaboracion propria

iaci i Reduccion de preses R . .
BN Sense variacion de preses Aumentacion de preses P Non se pot cultivar o se descarte per arrasons economiques

Taula 6: Taula comparativa entre es preses en brut estimades actuaus, es futures e eth resultat deth Modeél d’implantacion des 10 coitius prepausadi

Comarca Preses estimades Preses 2030-50 Percentatge Preses 2030-50 Preses 2030-50 Totau 2030-50 Actuau vs Futur Vs
actuaus distribucion reduccion model part distribucion modél modeél 2030- modél 2030-
actuau preses implantacion actuau implantacion 50 50
Naut Urgel 21.376.353 € 19.758.791 € -7,6% 2.778.782 € 10.124.383 € 12.903.166 € -39,6% -34,7%
Nauta Ribagorga 5.345.452 € 4.561.623 € -14,7% 2.890.955 € 2.337.371 € 5.228.326 € -2,2% 14,6%
Cerdanha 11.232.889 € 10.586.338 € -5,8% 34.977.350 € 5.424.428 € 40.401.779 € 259,7% 281,6%
Palhars Jusan 20.026.108 € 18.716.319 € -6,5% 90.151.962 € 9.590.222 € 99.742.184 € 398,1% 432,9%
Palhars Sobiran 18.899.460 € 16.343.366 € -13,5% 8.438.255 € 8.374.323 € 16.812.578 € -11,0% 2,9%
Aran 7.387.163 € 6.766.590 € -8,4% 2.573.243 € 3.467.194 € 6.040.436 € -18,2% -10,7%
Totau 84.267.425 € 76.733.026 € -8,9% 141.810.547 € 39.317.921 € 181.128.468 € 114,9% 136,1%

Hont: Elaboracion propria

——

18

'



6. Conclusions

6.1. Situacion actuau dera agricultura en Naut Pirenéu e Aran

Era agricultura ei biaishada cap ath sector des forratges e dera produccion de gran entara
alimentacion animau. En aquest sens, bona part dera SAU correspon a pastures
permanentes o en térres laurades damb erbacis (mes que mes forratges).

Era tipologia d’explotacion a tendéncia a ester mejana e se place entre es 20 e es 50 ha a
excepcion dera Naua Ribagorca (que se placen per dessus des 10 ha) e deth Palhars Jusan
(per dessus des 50 ha). Eth regim de possession ei majoritariaments de proprietat e en totes
es comarques despasse eth 50%, damb es extréms deth Palhars Jusan e Aran, que despasse
eth 80%.

Per arreport as coitius, es granatges enta gran e es forratges aucupen meés de 70% dera
superficia der encastre. Es coitius lenhosi son derisoris a excepcion deth Palhars Jusan, a on
era vinha, era olivera e d’auti frutérs de coitiu pluviau, coma era ametla, an ua grana
importancia.

6.2. Determinacion deth solér agricola der encastre

Eth solér agricola der encastre que s’a considerat de besonh estudiar englobe un totau de
53.535 ha, des quaus un 70,7% son de pluviau e un 29,3% poden éester adaiguades. Aguesta
superficie actuauments acuelh un gran nombre de coitius necessaris entara alimentacion
deth cabau ramadeér deth Pirenéu que, en totau, arribe as 70.000 UBM.

En aguest sens, s’a considerat eth besonh de preservar aquest actiu per mejan d’ua
estrategia focalizada ena pastura extensiva. Atau, s’a prepausat un scenari en quau eth 100%
deth bestiar establat (vaques de leit) emplegara part des térres agricoles, e era résta, bestiar
damb possibilitat de transumar (26% deth totau deth cabau), sera en encastre d’estudi es
mesi meés durs der iuern (deseme-hereuer), mes passara totun un 33% deth temps (junh a
seteme) en pastures e prats aupencs, e apuprétz un 40% (cinc mesi de primauera e tardor)
en pastures o bosqui des zones baishes. Damb aguesta prepausa, factibla, se destinen
27.431 ha entas besonhs deth bestiar e 26.104 ha enta realizar eth modél d'implantacion des
10 coitius prepausadi.

6.3. Resultats deth modél d'implantacion des 10 coitius prepausadi en comparason damb
era situacion actuau e futura

A compdar d’aplicar era metodologia deth camin critic, a on es factors an estat minima
consomacion d’aigua e maxima rendabilitat economica, s’a pogut constatar qu'era mongeta
ei eth coitiu que meés preses en brut aporterie (66,1%) e aucuparie totes es zones de terra
irrigada. Era vinha ei eth dusau coitiu, damb un 17,7% deth totau de preses, seguit dera
peréera (10,1%), dera pomera, era truha e eth segle. Eth totau, se generarien meés de 141,8
M€ enes 26.104 ha des zones d'implantacion des 10 coitius. Ena resta de superficia (27.431
ha), se considére que se produsirie en tot seguir era madeisha distribucion qu'ena actualitat

(alimentacion basicaments animau), ¢o que supausarie ues preses brutes de 39.317.921 €.
En totau, en orizon 2030-2050, damb un 48,8% dera superficia destinada ara prepausa
d'implantacion de 10 coitius e era resta atau coma era distribucion actuau, s’arribarie a
generar un totau de 181.128.468 €. Aquest valor tan significativaments important ei
conseqliéncia d’'un cambiament radicau des preses des zones coitiu pluviau a on es coitius
erbacis, majoritaris ena actualitat, passen a eéster parciauments substituidi per coitius
lenhosi, coma era vinha o beri frutérs. Aguest hét, amassa damb era aucupacion massissa
dera térra irrigada per uarts, explicaria aquesta aumentacion tan forta de preses (de 114,9%)
per arreport ara situacion actuau e de 136,1% per arreport ara situacion futura (2030-2050).

Figura 10: Esquéma dera distribucion de preses en brut enes diuérsi scenaris expausadi

53.535ha (sol agricola ambit) 53.535ha (sol agricola ambit)
Seguint distribucioé actual cultius Model d’implantacié de 10 cultius seleccionats
84.267.425 € 76.733.026 € 181.128.468€
(Actual) (2030-50) (2030-50)

+136,1 %

+114,9 %

Font: Elaboracio propia

6.4. Era prepausa de cambiament en modél agricola

Er estudi demostre qu'eth cambiament climatic afectara significativaments era agricultura
deth Naut Pireneu e Aran en tot hér a penetrar d’'ua manéra evidenta eth clima
mediterranéu eishut enes vals meés fresques en orizon 2030-2050. Ath madeish temps, era
rigor des iuerns sera menor e es dies de gelada se redusiran radicauments laguens de tot er
encastre. Es estius seran més longui, calorosi e, més que mes, eishuts.

Se i auesse aigua illimitada en totes es parcéles agricoles, es previsions climatiques entath
2030-50 permeterien aumentar era produccion, especiauments enes comarques Mmes
fresques. Cau dider, totun, qu'aguesta situacion se considére improbabla (era aigua james ei
illimitada, ath contrari) e, damb era configuracion actuau des térres irrigades, er impacte
deth cambiament climatic modificara era distribucion des coitius, especiauments enes zones
de coitiu pluviau.

D’aguesta manéra, actuauments, es preses en brut deth sector agricola en Pireneu s’estimen
en 84,3 M€ e en scenari 2030-50 i aura ua reduccion estimada de preses deth 8,9%. Evitar
aguest impacte negatiu deu éster eth motor que de pos a un cambiament deuera éster

especiauments important enes granes zones der encastre a on non i podera arribar o nhon ei
previst que i arribe eth coitiu de térra irrigada.

Atau, era diversificacion reau de coitius deuerie produsir-se enes pluviaus a on eth marge
d’accion sera forca més petit qu'enes zones de térra irrigada. En aguesti espacis, es coitius de
tipologia mediterranéa (vinha, olivera, granatges,...) E béri frutérs de poques demanes
idriques seran es meés favoridi. Per contra, beéri coitius tradicionaus deth pluviau pirenenc,
coma era truha, patira ua forta regression o d’auti de naua implantacion, coma era pomeéra o
era peréra, deueran hér-se un loc enes espacis de térra irrigada e her concurréncia demb
forratges, uarta o d’auti productes que poden auer ua mes grana valor ahijuda.

En aguest sens, eth cambiament climatic pot éster era implusion enta iniciar ua modificacion
a hons dera economia agraria deth Naut Pirenéu e Aran que se deuerie basar en:

- Prumér, aumentacion dera pastura extensiva enes prats aupencs e enes zones non
agricoles des vals coma garantia enta liberar pression sus eth solér agricola e enversar
era tendéncia ar emboscassiment e ara perta de biodiversitat associada.

- Dusau, damb aguesta prepausa d’intensificacion dera pastura extensiva se poderien
liberar 26.103 ha de superficia agricola destinables a produccions entara alimentacion
umana_en foncion deth maximau rendement economic e dera minimau _consomacion
d’aigua. Es preses en brut deth sector agricola en scenari futur poderien arribar tas 181,1
M€ (78,3% corresponenti ara part des 10 coitius destinadi a alimentacion umana) dauant
des 84,3 M€ actuaus o des 76,7 M£ previsti entath madeish scenari 2030-50.

Cau auer compde qu'aguest potenciau futur tan encoratjant pot auer béri constrenhements,
coma: es dificultats de gestion que pot supausar era extensificacié dera ramaderia, es traves
d’acces as drets de plantacion de vinha, era manca d’efectius agraris o d’infrastructures
agraries que poguen sostenir aguesta diversificacion, o eth besonh de modernizacion des
terres irrigades enta adaptar-les a ua agricultura modérna e mes eficienta en usatge der
aigua. Maugrat tot, coma s’a pogut demostrar en aguest estudi, es desmerits productius que
generara eth cambiament climatic poden ester largaments susmontadi mercés a endralhar
es coitius entara alimentacion umana (que, d'un costat, aumentarie era sobiranetat
alimentaria der encastre) e a optimitzar es zones de pluviau e de térra irrigada. E tot aguest
proces pot éster compatible damb eth mantenement dera ramaderia per mejan d’ua
necessaria extensificacion enes nombroses zones pasturables deth territori pirinenc.

Dr. Jordi Puig Dr. Anton Montsant

L’Ametlla del Valles, junh deth 2017

8. Annexi

Entara elaboracion d’aguest estudi a estat de besonh era recerca, organizacion e
compilacion de forga e diuerses donades. En atencion ath volum dera informacion generada
e trabalhada, seguidaments la trobaretz relacionada e organizada en tres annexi:

1. Annéx cartografic: conten toti es mapes, tant es d’evolucion climatica coma es relatius as
distribucions actuaus e futures des coitius.

2. Annéx metodologic:

3.

2.1.
2.2.
2.3.
2.4,
2.5.
2.6.
2.7.
2.8.
2.9.

Descripcion deth sector agricola deth Pireneu

Determinacion deth solér agrari der encastre d’estudi

Deteccion deth solér agricola que pot ester compatible damb era ramaderia
Modelizacion Climatica

Aplicacion deth modél matematic climatic

Determinacion des principaus impactes deth cambiament climatic ena zona
Analisi de coitius

Determinacion des coitius damb major potenciau de diversificacion
Establiment deth modeél optim comarcau d'implantacion de naui coitius

Annéx de resultats:

3.1.
3.2.
3.3.
3.4.
3.5.
3.6.
3.7.

Descripcion deth sector agricola deth Pirenéu

Calcul deth clima actuau e futur en encastre d’estudi

Determinacion deth solér disponible en foncion deth son potenciau enta adaiguatge
Determinacion dera carga ramadeéra e deth solér disponible entara agricultura
Analisi per coitius

Analisi per comarques

Implementacion de coitius

